
პროექტი EMBLAS II (მეორე ფაზა), რომელიც მიმდინარეობდა გაეროს განვითარების 

პროგრამის და ევროკომისიის (UNDP/EC) დაფინანსებით 2014-2018 წწ-ში, ითვალისწინებდა  
შავი ზღვის გარემოსდაცვითი მონაცემების ხელმისაწვდომობის და ხარისხის გაუმჯობესებას, 
მათ ჰარმონიზებას და მისადაგებას ევროპის საზღვაო სტრატეგიის ჩარჩო დირექტივის (MSFD) 
მოთხოვნებთან.   

ამავე პროექტის ფარგლებში განხორციელდა ეროვნული საპილოტე მონიტორინგის კვლევები 
(NPMS) და ღია ზღვის კვლევის ერთობლივი პროგრამა (JOSS), რომლის მთავარი მიზანი იყო 
EMBLAS-I პროექტის ფარგლებში შემუშავებულ ახალი მეთოდოლოგიის დანერგვა, რაც  
ითვალისწინებს ყველა მონაწილისათვის MSFD-ის პრინციპებისა და მეთოდოლოგიების 
საფუძველზე ზღვის ღრმა ნაწილის ეკოსისტემის მდგომარეობის შეფასებას.  

ძირითადი ძალისხმევა მიმართული იყო საველე სამუშაოების განხორციელებაზე, მასალების 
ლაბორატორიულ დამუშავებაზე და შავი ზღვის გარემოს ინტეგრირებული მონიტორინგისა და 
შეფასების პროგრამების (N-BSIMAPs) ცალკეული ნაწილის ტესტირებებზე, და ასევე, NPMS-ის 
მეშვეობით მაღალი ხარისხის ახალი მონაცემების მიღებაზე გარდამავალი (ტრანზიტული), 
სანაპირო და ტერიტორიული წყლებისათვის. ჩატარდა მნიშვნელოვანი სამუშაოები   მონიტო-
რინგის ახალი მეთოდების შესამოწმებლად და ეროვნული მონიტორინგის პროგრამების 
ანალოგიურ ევროპულ მეთოდოლოგიებთან შესაბამისობის შესაფასებლად. 

მიუხედავად იმისა, რომ როგორც პირველი, ისე მეორე ფაზის დროს მნიშვნელოვნად 
გაუმჯობესდა ზუსტი და საიმედო საზღვაო მონაცემების ხელმისაწვდომობა და შეზღუდვების 
აღმოსაფხვრელად  გადაიდგა  მნიშვნელოვანი ნაბიჯები,  საკითხი მაინც არ არის გადაწყვეტილი 
სასურველ დონემდე და გაეროს განვითარების პროგრამის და ევროკომისიის დაფინანსებით 
კვლავ გაგრძელდება მუშაობა ამ პრობლემატიკაზე ახალი სახელწოდებით - „ემბლას პლუს“. იგი  
კიდევ უფრო გაზრდის შავიზღისპირა ქვეყნების შესაძლებლობებს ზღვის გარემოს ინტეგრირე-
ბული გარემოსდაცვითი მონიტორინგისა და შეფასების  კუთხით. 

